
Ndo yaŋ mbo de ko 
de el tenen ƃon 
mo caw yawla?



Ndo ɗig mbo we tiboŋ 
ga tenen ƃo yaŋ yaw 

la? Sen mo kay diŋ wiigi ma 
taŋgu maaga hay joŋ jag jiili 
ƃo tum. Hã tenen mo na diŋ 
Baa, day men mo tenen mo 
caw na diŋ se pa.

Monayse ƃo diŋ fen ma ɗaw 
tenen ƃo no, hoo sug ti ƃe. 
Mo hay ba ga ndo de ɗomo’ 
hõõgese ƃo, de pẽẽ ge ƃe go 
de saŋgu wo, noga de reege 
ma de woore wo yaw, noga 
ndo go de ƃlag ge ƃe de ɗaage 
cuggi wo, de jooge yii ma de 
hãã wo(arge), noga de joŋge 
figliw laybla’a… Ndo ƃo go 
de koge cwãy ga monayse ƃo 
go de seege taw tããƃe, ãã day 
ndo huugi go wurpo, ndo de 
ko ge ƃe!

Day tenen ƃon lay sola? Ndo 
ɗig ga a taw go tiboŋ ga has 
gè? Ndo mbo go de koge ga 
a diŋ ma Baa day á fer ge see 
ƃe wurpo ane gè?! A go nen 
ƃo pa’ha!

Hayga a fer we see Baa sono, 
blam ƃen may se age ti ƃe 
sola? Baa ga na: “a de men 
ge ne jar tẽẽbẽẽre wo maaga 

a hu wo go ƃaale boŋ, blam 
sen Baa ca kida ƃaara” (He-
bre 9:27).

Dosen wur age le ti ƃo depar-
day wer debay hãgeƃil ƃono, 
maaga Baa ma de dẽẽlen cag 
kida ƃo ti ƃlagge ƃon wo: ɗig-
gi ma de ƃlaggen wo, maŋge 
ti ciŋ no, hŭn no, slagge nen 
wo de tee ma de maŋ fẽẽre se 
deŋ wo no.

Ƃlagge wo de bayɗag mani 
Baa sẽẽ wo wer kȩȩ ga! Ƃlag-
ge ƃo boŋ kãã ma ca ƃil ƃo go 
de Baa, wo go de ƃo nen suŋ-
gu, nen wuu ma tum no. ngel 
iggi bay wo ti ngel sen ni wa.
Day Baa da ndo! Wersen, a 
ƃo’ jobo le ma naa ndo go nen 
ƃlagge ƃon wo maaga ndo mo 
bas go nen wuu wa, day se kiɗ 
diŋ ga ndo mo wo diŋ ti tenen 
ma tum maaga taw ga mono, 
ga wo ƃin ƃe ciŋ mono.

Jee se maaga a ƃo’ le diŋ Yee-
so Krisi. Yeeso waŋ men ngel 
ma ciŋ le go, a go ti tamsir la 
ma huugi go wer ƃo, day wer 
ƃi lay; wer ƃlagge naa wo. A 
maŋ põõre ma ti ƃon go ti ƃe. 
Jar maaga co wo ɗiggi ƃaara, 

ga ƃoɗ wo jag go ti ƃlagge 
ƃaaran mo ƃuy pel Baa, ga hã 
wo ƃil go de jiili ƃaara ƃuy 
ga Yeeso hu go ti ngel saara, 
wer ƃlagge saran wo mono, 
da’ wo fuggi ƃil do Baa (1 jaŋ 
1:9).

Hayga ndo yaŋ de jwale noga 
de koŋne ƃil ma kiɗ tenen ma 
cwãy no, hay ga ndo ko we 
so ga ƃlagge ƃon kaŋ wo wer 
ƃo go bas ge no,  ni ndo a le 
see Yeeso.

A  da mo day se men mo go 
ti boŋ ga hase! Sii ƃlagge ƃon 
wo ne hȩne, ni ndo da’ jam 
ma tum yaŋ iŋ ƃe.

Yeeso waŋ ga: “Ndi din ree-
ge ma kol jar go tenene; jee 
maaga wo we see ƃi joŋ jwale 
ti boŋ ga so has; jee maaga 
hã ƃil we me joŋ jwale ga’.” 
Jwale wo de koŋne joŋ wo ti 
tenen ƃo ga so, werga Yeeso 
kãã mo ma’a! (jaŋ 6:35). 

A wãã pa ga: “Ndi diŋ tenen 
wo de birgi no, jee maaga hã 
ƃil we me joŋ ge yaŋ tenen 
caw…” (Jaŋ 11:25-26). Ndo 
mbo de hã ƃil ti ƃe?.

Bar ƃin wo, hayga nday yaŋ 
bay de joŋ fȩn sen wa ɗa no, 
ni nday mo yãã we mandekoɗ 
maaga Baa hãn ne naa mono.

Jee se maaga a ƃo’ le diŋ Yee-
so Krisi. Yeeso waŋ men ngel 
ma ciŋ le go, a go ti tamsir la 
ma huugi go wer ƃo, day wer 
ƃi lay; wer ƃlagge naa wo. A 
maŋ põõre ma ti ƃon go ti ƃe. 
Jar maaga co wo ɗiggi ƃaara, 
ga ƃoɗ wo jag go ti ƃlagge 
ƃaaran mo ƃuy pel Baa, ga hã 
wo ƃil go de jiili ƃaara ƃuy 
ga Yeeso hu go ti ngel saara, 
wer ƃlagge saran wo mono, 
da’ wo fuggi ƃil do Baa (1 jaŋ 
1:9).
Hayga ndo yaŋ de jwale noga 
de koŋne ƃil ma kiɗ tenen ma 
cwãy no, hay ga ndo ko we 
so ga ƃlagge ƃon kaŋ wo wer 
ƃo go bas ge no,  ni ndo a le 
see Yeeso.
A  da mo day se men mo go 
ti boŋ ga hase! Sii ƃlagge ƃon 
wo ne hȩne, ni ndo da’ jam 
ma tum yaŋ iŋ ƃe.
Yeeso waŋ ga: “Ndi din ree-
ge ma kol jar go tenene; jee 
maaga wo we see ƃi joŋ jwale 
ti boŋ ga so has; jee maaga 
hã ƃil we me joŋ jwale ga’.” 

Jwale wo de koŋne joŋ wo ti 
tenen ƃo ga so, werga Yeeso 
kãã mo ma’a! (jaŋ 6:35). 

A wãã pa ga: “Ndi diŋ tenen 
wo de birgi no, jee maaga hã 
ƃil we me joŋ ge yaŋ tenen 
caw…” (Jaŋ 11:25-26). Ndo 
mbo de hã ƃil ti ƃe? 


